
	1. 
	Հայաստանի Հանրապետության Նախագահի աշխատակազմի իրավաբանական վարչություն
15-06-2016թ.

№ Ղ905 գրություն 


	1. Նախագծի 1-ին կետով սահմանված հավելվածի (այսուհետ՝ Հավելված) 22֊րդ կետի 5-րդ ենթակետի համաձայն՝ տարահանման վայրերում բացակա անձանց վերաբերյալ տեղեկությունների ամփոփումը իրականացվում է ՀՀ կառավարությանն առընթեր ՀՀ ոստիկանության կողմից՝ հետագայում ՀՀ արտակարգ իրավիճակների նախարարության ստորաբաժանումներ փոխանցման  նպատակով։
Տվյալ դեպքում պարզ չէ, թե որո՛՛նք են փոխանցման ենթակա տեղեկությունները։ Եթե այդպիսիք պարունակելու են անձնական տվյալներ և չեն ներառվելու «Անձնական տվյալների պաշտպանության մասին» ՀՀ օրենքով նախատեսված հանրամատչելի անձնական տվյալների շարքում, ապա վերոհիշյալ դրույթը խնդրահարույց է 2015 թվականի փոփոխություններով ՀՀ Սահմանադրության 34-րդ հոդվածի 2-րդ և 5-րդ մասերի, ինչպես նաև «Անձնական տվյալների պաշտպանության մասին» ՀՀ օրենքի 8-րդ հոդվածի 1-ին և 9-րդ հոդվածի 5-րդ մասերի պահանջների տեսանկյունից։

Հիշատակված դրույթների համադրված վերլուծությունից հետևում է, որ հանրամատչելի չհամարվող անձնական տվյալներն առանց անձի համաձայնության կարող են մշակվել բացառապես օրենքով (այլ ոչ թե ավելի ցածր իրավաբանական ուժ ունեցող որևէ ակտով, տվյալ դեպքում՝ ՀՀ կառավարության որոշմամբ) ուղղակիորեն նախատեսված դեպքերում։
	Ընդունվել է:
	Նախագծի 1-ին կետով սահմանված հավելվածի (այսուհետ՝ Հավելված) 22֊րդ կետի 5-րդ ենթակետը վերախմբագրվել է :

	2. 
	
	2. Հավելվածի 58֊րդ կետի համաձայն՝ օդանավակայանում գտնվող մարդկանց տարահանումն իրականացվում է սեփական մեքենաներով, տաքսիներով, ծառայողական ավտոտրանսպորտով։
Նշված դրույթը՝ պարտավորեցնելով անձանց սեփական մեքենաներով իրականացնել տարահանում, ոչ միայն սահմանափակում է նրանց՝ 2015 թվականի փոփոխություններով իրավունքը), որը նույն հոդվածի 3-րդ մասի համաձայն՝ կարող է սահմանափակվել միայն օրենքով, այլև հակադրվում է սահմանադրական մեկ այլ դրույթի, այն է՝ 39-րդ հոդվածի երկրորդ նախադասության պահանջին, ըստ որի՝ ոչ ոք չի կարող կրել պարտականություններ, որոնք սահմանված չեն օրենքով։

Սահմանադրության 39-րդ հոդվածի պահանջների հետ հակասության մեջ են մտնում նաև Հավելվածի 60-րդ, 62-րդ, 92-րդ, 93-րդ կետերը, որոնցով նախատեսվում է տարահանվողներին ենթարկել դոզաչափական հսկողության և սանիտարական մշակման, հիվանդ կամ հիվանդության կասկածով անձանց բժշկական զննության ենթարկել և կազմակերպել նրանց մեկուսացումն ու հոսպիտալացումը, իսկ հիվանդների հետ շփում ունեցող անձանց (կոնտակտավորների) նկատմամբ իրականացնել կանխարգելիչ միջոցառումներ՝ մինչև առավելագույն գաղտնի շրջանի ավարտը։

Հարկ է նկատել, որ անձանց համար վերոթվարկյալ միջոցառումների իրականացմանը ենթարկվելու պարտականություն սահմանելուց բացի, հիշյալ դրույթներն անմիջականորեն առնչվում են նաև անձանց ֆիզիկական և հոգեկան անձեռնմխելիությանը։

Այսպես՝ հիշատակված կանոնակարգումներից հետևում է, որ դրանցով նախատեսված միջոցառումներն անձի նկատմամբ իրականացնելու համար վերջինիս համաձայնությունը պարտադիր նախապայման չէ, ինչը ենթադրում է անձի անհամաձայնության դեպքում հարկադրանքի կիրառում։ Այդ դեպքում էլ ենթաօրենսդրական նորմատիվ իրավական ակտով հիմք է ստեղծվում ոչ իրավաչափորեն սահմանափակելու անձի՝ սահմանադրորեն երաշխավորված և միայն օրենքով սահմանափակման ենթակա (2015 թվականի փոփոխություններով ՀՀ Սահմանադրության 25-րդ հոդվածի 2-րդ մաս) ֆիզիկական և հոգեկան անձեռնմխելիության հիմնական իրավունքը։
Ավելին՝ անձանց մեկուսացումն ու հոսպիտալացումն աղերսվում են ևս մեկ հիմնական իրավունքի, այն է՝ անձնական ազատության իրավունքի հետ։ Մինչդեռ 2015 թվականի փոփոխություններով ՀՀ Սահմանադրության 27-րդ հոդվածի 1-ին մասի երկրորդ նախադասության պահանջն այն է, որ անձնական ազատությունից զրկելը պետք է իրականացվի ոչ այլ կերպ, քան օրենքով սահմանված կարգով՝ միայն նույն հոդվածում թվարկված դեպքերում։ Տվյալ դեպքում, թեև Սահմանադրության 27-րդ հոդվածի 1-ին մասի 6-րդ կետով նախատեսված դեպքը՝ հանրության համար վտանգավոր վարակիչ հիվանդությունների տարածումը կանխելը, առկա է, այդուհանդերձ, հակառակ սահմանադրական պահանջի՝ անձնական ազատությունից զրկելու վերաբերյալ դրույթները ամրագրվում են ոչ թե օրենքով, այլ՝ ՀՀ կառավարության որոշմամբ։

Մյուս կողմից, եթե սույն կետում նշված միջոցառումները որևէ հարկադրանքի կիրառում չեն ենթադրում, ապա դրանք սոսկ հռչակագրային բնույթ են ստանում և չեն կարող դիտվել որպես դրանցով հետապնդվող նպատակներին հասնելուն ուղղված միջոցներ։
	Ընդունվել է:
Ընդունվել է:

Ընդունվել է:
Ընդունվել է: 
Ընդունվել է: 
Ընդունվել է:

Ընդունվել է:
Ընդունվել է:

Ընդունվել է:


	Հավելվածի 58֊րդ կետը վերախմբագրվել է:
Հավելվածի 60-րդ կետը վերախմբագրվել է:

Հավելվածի նախկին 62-րդ 92-րդ, 93-րդ  կետերը հանվել են:
Հավելվածի 59-րդ կետը վերախմբագրվել է: 
Հավելվածի 86-րդ կետը (նախկին 87-րդ) վերախմբագրվել է: 
Հավելվածի 88-րդ կետը (նախկին 89-րդ) վերախմբագրվել է: 
Հավելվածի նախկին 94-րդ կետը հանվել է:
Հավելվածի 90-րդ կետը (նախկին 91-րդ) վերախմբագրվել է:
Հավելվածի նախկին 95-րդ կետը հանվել է:
Հավելվածի 10-րդ բաժնի վերնագիրը վերախմբագրվել է:
Նշված բոլոր կետերը վերախմբագրվել են:


	3. 
	
	3.
Հավելվածի 59-րդ կետի երկրորդ նախադասությամբ ամրագրվում է, որ
դոզաչափական հսկողություն անցած և սահմանված չափաբաժիններին չհամապատասխանող մեքենաները տարածքից դուրս չեն գալիս։ Նշված դրույթը նույնպես
սահմանափակում է անձի՝ սեփականության իրավունքով իրեն պատկանող մեքենան իր
հայեցողությամբ տիրապետելու սահմանադրական իրավունքը։

Բացի այդ, վերոհիշյալ դրույթը, ըստ էության, խոչընդոտում է 2015 թվականի փոփոխություններով ՀՀ Սահմանադրության 40-րդ հոդվածի 1-ին մասով ամրագրված ազատ տեղաշարժվելու իրավունքի իրացումը, որը նույն հոդվածի 4-րդ մասի ուժով նույնպես կարող է սահմանափակվել միայն օրենքով.

Թեև «Արտակարգ իրավիճակներում բնակչության պաշտպանության մասին» ՀՀ օրենքի 5-րդ հոդվածի «ը» ենթակետով սահմանված է, որ արտակարգ իրավիճակներում բնակչության պաշտպանության հիմնական միջոցառումներից են աղետի գոտում քաղաքացիների, տրանսպորտային միջոցների տեղաշարժման, բեռների ներմուծման և արտահանման կանոնակարգումը, սակայն օրենքը չի կոնկրետացրել, թե ո՛՛ր մարմինը պետք է կանոնակարգի այդ հարցը և որո՞նք են այդ կանոնակարգման թույլատրելի շրջանակները՝ 2015 թվականի փոփոխություններով ՀՀ Սահմանադրության 79-րդ հոդվածով ամրագրված որոշակիության սկզբունքի հաշվառմամբ։
	
	4. 

	5. 
	
	4.
Հավելվածի 87-րդ կետի տրամաբանությունը հանգում է նրան, որ ճառագայթային, քիմիական, կենսաբանական մոնիթորինգ անցկացնելու դեպքում՝ այդ կետի ուժով, մինչև
մոնիթորինգի ավարտը ժամանակավոր դադարեցվելու են չվերթները օդանավակայանի
տարածքում, ինչն օրենքով ՀՀ կառավարությանը նման լիազորություն վերապահող
դրույթի բացակայության պայմաններում խնդրահարույց է 2015 թվականի փոփոխություններով ՀՀ Սահմանադրության 6-րդ հոդվածի 1-ին մասի տեսանկյունից, ըստ որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։
Նույնիսկ այն դեպքում, եթե 2005 թվականի փոփոխություններով ՀՀ Սահմանադրության 85-րդ հոդվածի 1-ին մասի երրորդ նախադասության համատեքստում դա դիտարկվի որպես ՀՀ կառավարության լիազորություն, այդուհանդերձ, հարկ է նշել, որ վերոհիշյալ կանոնակարգումն ուղղակիորեն հակասում է նաև 2015 թվականի փոփոխություններով ՀՀ Սահմանադրության 59֊րդ հոդվածի 1-ին մասի երկրորդ նախադասության պահանջին առ այն, որ տնտեսական գործունեությամբ զբաղվելու իրավունքի իրականացման պայմանները և կարգը սահմանվում են օրենքով.
	
	6. 

	7. 
	
	5. Սույն եզրակացության 4-րդ կետով բացահայտված խնդիրն առկա է նաև Հավելվածի 89-րդ կետում, որով ՀՀ արտակարգ իրավիճակների նախարարությունը լիազորվում է ճառագայթային, քիմիական, կենսաբանական մոնիթորինգի արդյունքների հիման վրա որոշում կայացնելու օդանավակայանի գործունեության վերսկսման, ինչպես նաև վարակված տարածքների հետագա օգտագործման վերաբերյալ։
	
	8. 

	9. 
	
	6. Հավելվածի 94-րդ կետով բոլոր «կոնտակտավորների» համար սահմանվում է պարտադիր պահանջ՝ լրացնելու «Բնակավայրի հաստատման հասցեական քարտեր»՝ համաձայն ՀՀ կառավարության 2011 թվականի փետրվարի 3-ի թիվ 219-Ն որոշման պահանջների։
Իսկ Հավելվածի 91-րդ և 95-րդ կետերը հնարավորություն են նախատեսում, ըստ անհրաժեշտության, իրականացնելու առողջապահական միջոցառումներ՝ բժշկական, կանխարգելիչ և սահմանափակող համաձայն ՀՀ կառավարության 2012 թվականի հունիսի 22-ի N 777 -Ն որոշման պահանջների։
Չանդրադառնալով վերոնշյալ դրույթներում հիշատակվող ՀՀ կառավարության որոշումների իրավաչափությանը՝ ՀՀ Սահմանադրության պահանջների տեսանկյունից, ինչաես նաև անկախ այն հանգամանքից, որ այդ ակտերը գործող իրավական ակտեր են, այդուհանդերձ, դրանց հղում անելով ՀՀ կառավարության մեկ այլ որոշմամբ անձանց համար պարտականություններ և սահմանափակումներ ամրագրելն իրավաչափ չէ՝ ելնելով սույն եզրակացության 2-րդ կետից, ինչպես նաև 2015 թվականի փոփոխություններով ՀՀ Սահմանադրության 79-րդ հոդվածի պահանջներից։
	
	10. 

	11. 
	
	7. Հավելվածի 10-րդ բաժինը վերնագրված Է «Փոխհամագործակցության ուղղությունները», սակայն այդ բաժնում տեղ գտած դրույթներով ՀՀ պետական կառավարման մարմինները, ըստ Էության, օժտվում են կոնկրետ լիազորություններով։
Հետևաբար, այդ բաժինն ամբողջովին պետք է վերանայել՝ դրա վերտառությանը համահունչ կանոնակարգումներ սահմանելով, կամ պատշաճ հիմնավորել լիազորող դրույթների ամրագրումը՝ մասնավորապես, համապատասխան օրենքների հիշատկմամբ, որոնցով այդ մարմինները լիազորված են իրականացնելու Հավելվածի 10-րդ բաժնով նախատեսված գործողությունները՝ հաշվի առնելով 2015 թվականի փոփոխություններով ՀՀ Սահմանադրության 6-րդ հոդվածի 1-ին մասի պահանջները։
	
	12. 

	13. 
	
	8. Կարևորելով նախագծով առաջարկվող կարգավորումների անհրաժեշտությունը, այդուհանդերձ, գտնում ենք, որ դրանք պետք է համապատասխանեցվեն 2015 թվականի փոփոխություններով ՀՀ Սահմանադրության պահանջներին։ Այդ նպատակով անհրաժեշտ ենք համարում սույն եզրակացությունում տեղ գտած դիտողությունների հաշվառմամբ մշակել համարժեք փոփոխություններ և լրացումներ վերաբերելի օրենքներում՝ ենթաօրենսդրւսկան նորմատիվ ակտերում տեղայնացնելով միայն ՀՀ Սահմանադրության պահանջներին չհակասող կանոնները։
	
	14. 

